
   Тĕнче умне шăрттан касса хуратăн,

Кукар яшки те антарса лартатăн.

Татах та пур астивмелли, тутли —

Вăл ĕмĕртен килен хуран кукли.



Юрай сăри? — тума манса пыратпăр,

Çавах та ваттисем пурăннă чух,

Йăлт вĕренсе юлмашкăн тăрăшатпăр, —

Чăваш ăсталăхне çухатас çук.



Çим-пыл, шерпет асăмăртан тухать-и?

Йышпа ларса тухсан кĕрекене,

Пĕлетĕп: пирĕн пур, пĕтĕмпех хатĕр,

Пурăнатпăр-ха, яман чăваш ятне.



Анчах та хресчене хĕстернĕ майăн, —

Тĕппипеле шухăшласа пăхсан, —

Унăн ĕнси çинче лараç нумаййăн, —

Вĕсен йышне чакармалла ялан.



Ĕçчен пĕçернĕ тутлă апат-çимĕç

Тухса ан лартăр ханттарсен умне.

Ырă курма ĕçчен этем çеç тивĕç, —

Упрар-ха ун чысне те ят-сумне.



Тĕнче умне тухма йăлтах пур пирĕн,

Ăсран-пуçран та катăк мар çынсем.

«Чăваш — йăваш», тени тасал та сирĕл! —

Ăсталăх çуратать кун-çул, чăн-чăн Илем.

  